
Кыргыз Республикасында жалпы мектептик билим берүүнүн
МАМЛЕКЕТТИК БИЛИМ БЕРҮҮ СТАНДАРТЫ
1-бап. Жалпы жоболор
1. Кыргыз Республикасынын жалпы мектептик  билим берүүнүн мамлекеттик  стандарты (мындан ары - Мамлекеттик стандарт) төмөнкүлөрдү белгилейт:

1) жалпы мектептик билим берүүнүн  коомдук макулдашылган артыкчылыктарын;

2) жалпы орто билим берүүнүн  максаттарын жана милдеттерин;
3) негизги компетенттүүлүктөрдүн  көрсөткүчтөрүн  жана аларга жетүүнүн деңгээлин;
4) билим берүү тутумунун деңгээлинде, мектептин, класстын жана ар бир окуучунун билиминин натыйжаларына баа берүүнүн негизги принциптерин;
5) мектептик билим берүүнү  уюштуруу жана методикалык (технологиялык) талаптарын.  
2. Мамлекеттик стандарт төмөнкүлөрдү камсыз кылат:

1) мектептик билим берүүнүн бардык баскычтарында, бардык билим берүү чөйрөсүндө белгиленген максаттарды жүзөгө ашырууну;

2) сапаттуу жалпы билим алууга бирдей мүмкүнчүлүктөрдү; 

3) билим берүү тармактарында предметтерди интеграциялоо үчүн методикалык негиздерин.
3. Мамлекеттик стандарт билим берүү тутумун компетенттүүлүктүн негизинде курууну камсыз кылган жана мектептеги билим берүүнү коомдун социалдык тапшырыкка шайкеш келтирүүчү ченемдик документтер тутуму аркылуу ишке ашырылат жана төмөнкүлөргө негиз болуп саналат:
- окутуу тилине, уюштуруу-укуктук формасына жана менчигинин түрүнө карабастан, Кыргыз Республикасынын бардык билим берүү уюмдары үчүн базистик окуу планын, компетенттүүлүккө багытталган предметтик стандарттарды, жалпы билим берүүчү окуу программаларын жана окуу-методикалык комплекстерин иштеп чыгууда;
- жалпы билим берүүнүн бардык баскычтарында предметтик стандарттардын жана  окуу программаларынын уланмалуулугун  камсыз кылууда;
- аккредиттөөдөн өткөн билим берүү мекемелеринин бүтүрүүчүлөрүнүн даярдык деңгээлин объективдүү баалоо;

- Кыргыз Республикасынын бардык аймактарында жалпы билим берүү боюнча документтердин эквиваленттүүлүгүн белгилөөдө;
- окуу процессин жабдууга, аккредиттөөдөн өткөн билим берүү уюмдарынын окуу жайларын жабдууга талаптарды белгилөөдө;
- билим берүү кызматтарынын бюджеттик каржылоосунун көлөмүн аныктоодо.
4. Мамлекеттик стандарт билим берүү процессинин ар бир катышуучусун - билим берүү органдарынын өкүлдөрүн, мектеп администрациясын жана мугалимдерди, окуучуларды, ошондой эле жарандык коомдун өкүлдөрүн  билим берүү натыйжаларына жетишүү үчүн өзгөрүүсүн белгилейт. Бул үчүн билим берүү органдары билим берүү чөйрөсүндөгү саясатты иштеп чыгууда бизнес-коомчулуктун, коомдук жана өкмөттүк эмес уюмдардын өкүлдөрүн, ата-энелерди (мыйзамдуу өкүлдөрдү) жана окуучуларды стратегиялык, программалык документтерди жана ченемдик укуктук актыларды иштеп чыгууга тартышат.
5. Мамлекеттик стандартты кайра карап чыгуу жана жаңылоо беш жылда бир жолу жүргүзүлөт, ал мектеп окуучуларын окутууда Кыргыз Республикасынын стратегиялык документтеринде белгиленген артыкчылыктарга, жумуш берүүчүлөрдүн муктаждыктарына, окуучулардын жана алардын ата-энелеринин (мыйзамдуу өкүлдөрү) суроо-талаптарына шайкеш келүүсүн камсыз кылуу максатында жүргүзүлөт. 
 6. Мамлекеттик стандартта негизги түшүнүктөр жана терминдер төмөнкү мааниде колдонулат:

- базалык жалпы билим берүү предметтери - мектептик билим берүүнүн бардык баскычтарында бардык окуучулар үчүн милдеттүү  предметтер;

- базистик окуу планы - милдеттүү предметтердин тизмесин, аларды окутуунун ырааттуулугун, окуу жүктөмүнүн көлөмүн жана формасын белгилеген документ;

- базалык окуу планынын вариативдик компоненти - окуучулардын муктаждыктарын жана жөндөмдөрүн эске алуу менен жалпы билим берүү уюму тарабынан аныкталган окуу предметтеринин жыйындысы;

- тарбия – инсанды өнүктүрүү багытында  коомдо кабыл алынган социалдык-маданий, руханий-адептик баалуулуктардын негизинде билим алуучуга өзүн-өзү аныктоого, социалдашууга шарт түзүү жана мамлекеттеги, коомдогу, үй-бүлөдөгү адамдык жүрүм-турум эрежелеринин негизиндеги ишмердүүлүк;   

- жалпы мектептик билим берүүнүн мамлекеттик стандарты - ченемдик-укуктук документ, ал: мектептик билим берүүнүн бардык баскычтарында, бардык тармактарында белгиленген максаттарды улуттук денгээлде жүзөгө ашырууну камсыз кылат; билим берүү процессин жөнгө салат; улуттук жана жергиликтүү деңгээлдерде билим берүү тутумун өнүктүрүүнү камсыз кылат;

- инварианттык (мамлекеттик) компонент – Кыргыз Республикасындагы менчигинин жана тибинин түрүнө  карабастан бардык билим берүү уюмдарында мектептик билим берүүнүн Мамлекеттик билим берүү  стандартына кирген окуу предметтеринин жыйындысы.

- жеке билим берүү траекториясы – педагогдун, ата-энелердин (мыйзамдуу өкүлдөр) координациялык, уюштуруучулук, консультациялык иш-аракеттери менен биргеликте жүзөгө ашырылган ар бир окуучунун тийиштүү жөндөмүнө, мүмкүнчүлүгүнө, мотивациясына, кызыкчылыктарына туура келген жеке билим берүү максаттарын жүзөгө ашыруу боюнча алардын окуу ишинин элементтеринин белгилүү ырааттуулугу; 

- инклюзивдик билим берүү - билим берүү муктаждыктарынын ар түрдүүлүгүн жана жеке мүмкүнчүлүктөрүн эске алуу менен бардык окуучулар  үчүн билим алууга бирдей мүмкүнчүлүктү камсыз кылуу;
- интеграция - бул окуучуларда дүйнөнү бирдиктүү кабылдоону калыптандырууга жана өнүгүүгө багытталган айрым предметтердин, билим берүү багыттарынын, билим берүү процессинин алкагындагы контенттин түзүмдүк компоненттеринин ортосундагы байланыштарды түзүү жана предметтик компетенттүүлүктөрдүн  өз ара байланышын камсыздоо процесси. 
- билим берүүнүн сапаты - билим берүүнүн натыйжасынын  билим берүүнүн ар кандай субъекттеринин (окуучулардын, мугалимдердин, ата-энелердин (мыйзамдуу өкүлдөрдүн), жумуш берүүчүлөрдүн, жалпы коомдун) күткөн же алар тарабынан коюлган билим берүү максаттарына жана милдеттерине жооп берген деңгээли;

- негизги компетенттүүлүк - социалдык, мамлекеттик, кесиптик тапшырыкка ылайык аныкталган, окуу предметтеринин базасында жүзөгө ашырылган жана окуучунун социалдык тажрыйбасына негизделген көп функциялуулукка ээ болгон жана предметтен жогору турган билим берүүнүн өлчөнүүчү натыйжасы;

- компетенттүүлүк - белгилүү бир кырдаалда (окуу, жеке жана кесиптик) билимдин жана ыктын ар кандай элементтерин өз алдынча колдонууга адамдын интеграцияланган жөндөмү;

- компетенция - окуучуну (үйрөнүүчүнү) билим алууга даярдоого карата мурдатан коюлган, анын белгилүү бир чөйрөдөгү натыйжалуу үзүрлүү иши үчүн зарыл болгон социалдык талап (ченем);

- критерийлер боюнча баалоо - бул окуучулардын билим жетишкендиктери так аныкталган, биргелешип иштелип чыккан, мурда окуу процессинин бардык катышуучулары үчүн белгилүү болгон, билимдин максаттарына жана мазмунуна шайкеш келген критерийлер менен салыштырып, окуучулардын компетенттүүлүгүн калыптандырууга негизделген баа;

- билим берүү - инсандын, коомдун жана мамлекеттин гармониялуу өнүгүшү үчүн тарбиялоонун жана окутуунун үзгүлтүксүз, системалуу процесси, окуучу мамлекет тарабынан белгиленген билим деңгээлине жетишти деген сөз менен коштолот. Билим алуу деп белгилүү бир билим деңгээлиндеги окуучунун тиешелүү документ менен күбөлөндүрүлгөн жетишкендиги жана ырастоосу түшүнүлөт;

- билим берүү аймагы - адамдын ишмердигинин белгилүү чөйрөсүнө тиешелүү, илимий жана практикалык иштин педагогикалык жактан жатыккан тажрыйбасы түрүндө берилген билим берүүнүн мазмуну;
- билим берүү процесси - педагогдордун түздөн-түз катышуусу менен ар кандай түрдөгү сабактар жана окуучунун өз алдынча сабактары формасында, ошондой эле окуучулардын жана бүтүрүүчүлөрдүн сынактары, зачеттору, аттестациялоонун башка түрлөрү сыяктуу окутуунун жана тарбиялоонун уюштурулган процесси. Билим берүү программаларын ишке ашыруу билим берүү процесси аркылуу жүзөгө ашырылат; 
- билим берүү натыйжасы -негизги жана предметтик компетенттүүлүктөрдү өздөштүрүү деңгээлинде чагылдырылган билим берүү процессинин белгилүү этабындагы окуучулардын  билим жетишкендиктеринин жыйындысы; 

- билим берүү чөйрөсү - билим берүүнүн бардык баскычтарында адамдын ишинин белгилүү бир чөйрөсүнө ылайык илимий жана практикалык тажрыйбага таянып, окуучуларды окутуу жана тарбиялоо үчүн жалпы билим берүүчү мектептердин негизги окуу планына киргизилген сабактардын жыйындысы; Билим берүү чөйрөлөрү Кыргыз Республикасынын билим берүү тутумунун негизги муктаждыктарына, коомго жана ар бир адамга тиешелүү баалуулук мамилелеринин негизинде, Мамлекеттик стандартта аныкталган негизги компетенттүүлүктү эске алуу менен түзүлөт (ушул Мамлекеттик стандарттын тиркемеси);
- окутуу - бул окуучулардын билимди, көндүмдү жана компетенттүүлүктү өздөштүрүү, тажрыйба топтоо, жөндөмдүүлүктү өркүндөтүү, билимди күнүмдүк жашоодо колдонууда тажрыйба топтоо жана окуучулардын билим алуусуна түрткү берүүчү иш-аракеттерди уюштуруунун максаттуу процесси;

- белги - бул символ, окуучулардын окуудагы жетишкендиктеринин баасын цифралар, тамгалар, сүрөттөр же жаңсоолор менен шарттуу-формалдык түрдө, сандык туюндуруу;

- баа - окуучуларды баалоонун жыйынтыктарын сандык жана сапаттык чагылдыруу;
- баа берүү - окуучулардын алардын адептик жана интеллектуалдык өнүгүүсүнө жана алар тарабынан турмуштук зарыл болгон компетенцияларга ээ болуусуна, ошондой эле бул иштин билим берүүнүн сапатын жакшыртуу максатында билим берүүнүн мамлекеттик стандарттарынын талаптарына ылайык келүүсүн аныктоо үчүн окуучулар, мугалимдер, ата-энелер менен эки жактуу байланышты жүзөгө ашырууга багытталган маалымат арттыруучу ишин өлчөө, интерпретациялоо жана талдоо процесси;

- предметтик компетенттүүлүк - негизги компетенттүүлүккө карата мамиле боюнча жекече компетенттүүлүк, билим берүү натыйжаларынын топтому түрүндө айрым предметтердин материалдары менен аныкталат;

- предметтик стандарт - окуучунун билим алышынын, аларга жетишүү ыкмаларын жана предметтин алкагында өзгөрүүлөрдүн натыйжаларын жөнгө салган документ;

- долбоор - практикалык же теориялык маанилүү маселелерди чечүүдө жетишиле турган, окуучулардын өз алдынча жана топтук ишин талап кылган натыйжаларга багытталган мектеп окуучуларынын когнитивдик (таанып-билүү), аффективдик (эмоционалдык-баалуулук) жана жүрүм-турумдук ишмердигин уюштурууну камсыз кылуучу педагогикалык технология;

- профилдик билим берүү - билим берүү процессинин түзүмүн, мазмунун жана уюштурулушун өзгөртүүнүн эсебинен окуучунун кызыкчылыгын, шыгын жана жөндөмдүүлүгүн кыйла толук эске алууга, жогорку класстын окуучуларынын билим алуусун улантуу жагындагы кесиптик кызыкчылыктарына жана ниеттерине ылайык алардын окуусу үчүн шарт түзүүгө мүмкүнчүлүк берген окутуунун дифференциациялоо жана жекелештирүү каражаты;

- билим берүү тутуму - ар кандай деңгээлдеги жана багыттардагы билим берүүчү уюмдардын жана аларды жүзөгө ашыруучу адамдардын, ошондой эле билим берүү органдарынын жана алардын ведомстволук мекемелеринин, уюмдарынын жана ишканаларынын ырааттуу билим берүү программаларынын жана мамлекеттик билим берүү стандарттарынын жыйындысы;

- натыйжалар (билим берүүчү) - негизги жана предметтик компетенттүүлүккө ээ болуу деңгээлинде билдирилген билим берүү процессинин белгилүү этабында окуучулардын билим алуудагы жетишкендиктеринин топтому;

- баа берүү тутуму - жетишкендиктерди өлчөөнүн жана окутуу маселелерин диагноздоонун, эки жактуу байланышты түзүүнүн, окуучуларга, мугалимдерге, ата-энелерге, мамлекеттик жана коомдук түзүмдөргө илим берүүнүн абалы, маселелери жана жетишкендиктери жөнүндө маалымат берүүнүн негизги каражаты;

- окутуу технологиясы - билим берүүнүн максаттарына жана натыйжаларына жетишүүгө жана өлчөөгө багытталган окуу процессин уюштуруунун ыкмаларынын жана методдорунун тутуму;

- билим берүү процессинин катышуучулары - окуучулар, педагогикалык кызматкерлер, билим берүү уюмунун башкаруучу жана окуу-көмөкчү персоналы, окуучунун ата-энелери (мыйзамдуу өкүлдөрү);

- окутуунун максаты - күн мурунтан берилген жана сыпатталган шарттар, окуучунун келечектеги ишинин ыкмалары; билим алуунун натыйжасында ээ болгон иштин мүмкүн болгон түрлөрүнө карата анын жөндөмү;

- мектептик билим берүү - тарбиялоо жана билим берүү системасы, ал коомдогу активдүү иши үчүн жетиштүү болгон, анын баскычтарына тиешелүү билимди, ыктарды, тажрыйбалык көндүмдөрдү камсыз кылат.

- социалдык-эмоционалдык өнүгүү - билим берүү ишмердүүлүгүнүн жүрүшүндө калыптанган жана  инварианттык бөлүктүн мазмунуна негизделген билим берүүнүн мазмунунун компоненти. Мамилелердин өнүгүшү билимдин жана чыгармачыл тажрыйбанын өнүгүшүнө өбөлгө түзөт.
2-бап. Жалпы мектептик билим берүүнүн максаттары, милдеттери жана натыйжалары
7. Билим берүүнүн максаты: окуучулардын туруктуу өнүгүүсүн илгерилетүү жана баарына өмүр бою билим алуу мүмкүнчүлүктөрүн жайылтуу үчүн керектүү билимди жана практикалык көндүмдөрдү алууга даяр экендигин камсыз кылуу үчүн сапаттуу билим берүү.
     8. Билим берүүнүн милдеттери:

- бардык балдар үчүн билимге бирдей жана адилеттүү жеткиликтүүлүктү, анын ичинде инклюзия принциптеринде да камсыз кылуу; 
- коопсуз жана өнүгүп жаткан билим берүү чөйрөсүн түзүү;
- окуучулардын физикалык, психикалык, социалдык, руханий жана адеп-ахлактык өнүгүүсүнө, ар биринин чыгармачыл жөндөмдөрүн аныктоо жана өнүктүрүү үчүн эң ыңгайлуу шарттарды түзүү;

- окуучулардын илимий жана практикалык жетишкендиктеринин фундаменталдык негиздерин (фундаменталдык өзөгүн) сапаттуу өздөштүрүүсүн камсыз кылуу;

- негизги жана предметтик компетенттүүлүктөрдү  калыптандыруу;

- бирдиктүү жана заманбап илимий дүйнө таанымдын негиздерин калыптандыруу;

- өз алдынча изденүү жана окуу-практикалык иш-чараларды уюштуруу; инсандын өзүн-өзү тарбиялоо, өзүн-өзү таанып билүү жана өзүн-өзү өнүктүрүү көндүмдөрүн калыптандыруу үчүн;
 - окуучуларды глобалдык көйгөйлөргө активдүү катышууга жана аларды чечүүгө, ошондой эле тынчтыкта жашоого, толеранттуу жана  коопсуз дүйнөнү курууга даярдоо;

- окуучуларды глобалдык көйгөйлөргө жана аларды чечүүгө, ошондой эле тынчтык, толеранттуулукту камтуучу, инклюзия жана коопсуз дүйнөнү курууга активдүү катышууга даярдоо;

- окуучулардын заманбап экологиялык көйгөйлөрдү түшүнүү, климаттын өзгөрүшүн жана жаратылышка аяр мамиле кылуусун камсыз кылуу;

- санариптик жана медиа-сабаттуулукту өнүктүрүү;

- каржылык жана укуктук маданиятты калыптандыруу ;

- билим берүү тутумундагы тарбиялоонун маданий, руханий, адеп-ахлактык жана үй-бүлөлүк баалуулуктарга шайкештигин камсыз кылуу;

-  окуучулардын билим алуу жана эмгекке болгон мотивациясын, жигердүү жашоо позициясын жана өзгөрүлүп жаткан дүйнөдөгү өзгөчө кырдаалдарда адаптациялануу жөндөмүн калыптандыруу.
- ар түрдүүлүктүн жана теңдиктин, адам укуктарынын, басмырланбоонун, социалдык интеграциялоонун жана айырмачылыктарды сыйлоонун баалуулуктарын тарбиялоо;

- ар түрдүүлүк, пикирлердин жана көз караштардын плюрализми инсандын, коомдун жана мамлекеттин өнүгүшү үчүн баалуу булак катары кабылданган билим берүү чөйрөсүн калыптандыруу.

9. Мамлекеттик стандарт негизги жана предметтик компетенттүүлүктөрдүн тизмесин жана алардын сунушталган калыптандыруу деңгээлдерин аныктайт.

10. Негизги компетенттүүлүктөр конкреттүү предметтердин мазмуну аркылуу, ошондой эле класстан тышкаркы иштерде жана коомдук тажрыйбага ээ болуу процессинде калыптанат жана жүзөгө ашырылат.

11. Окуу процессинде негизги компетенттүүлүктөргө окуучулар төмөнкү шарттарда ээ болушат:

- билим берүү процесси окуучунун өз алдынчалыгын жана ишмердүүлүгүн уюштуруу, анын натыйжалары үчүн өз жоопкерчилигин өнүктүрүүгө багытталган;

- окуучулар жалпы билим берүү уюмунда окуу процессинде билим берүү иш-аракеттеринин ар кандай түрлөрүн жүзөгө ашырууга жана сабактан, класстан тышкаркы иш-чараларда долбоордук, илимий-изилдөө, коомдук иштерди жүргүзүүгө катышышат;
- окуучуларга максаттарды коюу жана ага жетишүү үчүн, класстагы же класстан тышкаркы иш-чараларда, социалдык топтордо тажрыйба топтоо үчүн кырдаалдар түзүлөт;
- мектеп мугалимдери билим берүү жана тарбиялоо ишмердүүлүгүндө компетенттүүлүккө негизделген мамилени көрсөтүшөт.
12. Кыргыз Республикасынын жалпы билим берүү тутумунун негизги компетенттүүлүктөрү:

1) Маалыматтык компетенттүүлүк ‒ окуучулардын өз алдынча издөө, талдоо, тандап алуу, иштеп чыгуу, жүйөлүү тыянактарды түзүү, анын ишенимдүүлүгүн баалоо, сынчыл ой жүгүртүү жана өз ишин пландаштыруу жана ишке ашыруу боюнча негиздүү чечимдерди кабыл алуу, анын ичинде маалыматтык-коммуникативдик  технологияларды колдонуу жөндөмү;
2) Социалдык-коммуникативдик компетенттүүлүк - өз умтулууларын башка адамдардын жана социалдык топтордун кызыкчылыктары менен байланыштырууга даярдык, өз көз карашын позициялардын ар түрдүүлүгүн таануунун жана башка адамдардын (диний, этникалык, кесиптик, инсандык) баалуулуктарын урматтоонун негизинде  коргоп калууга; көйгөйлөрдү чечүү үчүн  керектүү маалыматтарды алуу жана аны оозеки жана жазуу жүзүндө берүү, диалог куруу мүмкүнчүлүгү; баарлашууда эмоционалдык интеллектти колдоно жана өркүндөтө билүү;
3) Өз алдынча уюштуруу жана көйгөйлөрдү чечүү компетенттүүлүгү - маалыматта, окуу жана турмуштук жагдайларда карама-каршылыктарды табууга жана ар кандай ыкмаларды пайдалануу менен аларды өз алдынча же башка адамдар менен өз ара аракеттенүү менен чечүүгө, ошондой эле андан аркы аракеттер жөнүндө чечимдерди кабыл алууга болгон даярдык.

13. Компетенттүүлүктү калыптандыруунун деңгээлин аныктоонун негизи болуп, окуучунун өз алдынчалыгынын даражасы жана көйгөйдү чечүүдө колдонулган иш-аракеттердин татаалдыгы эсептелет.

14. Окуу жетишкендиктерди баалоодо негизги компетенттүүлүктүн калыптанышынын үч деңгээлин (1-тиркеме) бөлүп көрсөтүүгө болот:

1) репродуктивдүү деңгээл окуучулардын үлгүлөр  (аракеттерди аткаруунун дайындалган алгоритми) менен иштей билүүсү   менен мүнөздөлөт;

2) продуктивдүү деңгээл курамы боюнча жөнөкөй иштерди аткаруу, ишмердиктин өздөштүрүлгөн алгоритмин башка кырдаалдарда колдонуу жөндөмү менен мүнөздөлөт;

3) креативдүү деңгээл өз алдынча конструкциялоо жана негиздөө элементтери менен татаал курамдагы ишмердикти жүзөгө ашырууну түшүндүрөт.

15. Билим берүүнүн ар бир баскычында окуучулар бардык деңгээлдеги компетенттүүлүктү жаш курагына, жеке өзгөчөлүктөрүнө ылайык жана билим берүү шарттарын эске алуу менен өздөштүрүшөт.

16. Мамлекеттик стандарт окуучунун инсандык сапаттарын калыптандырууну камсыз кылат:

- мекенге болгон сүйүү, Кыргызстандын маданий мурастарын жана табигый байлыктарын урматтоо жана аларга аяр мамиле жасоо; глобалдык өз ара байланыштарды түшүнүү;

- негизги демократиялык, жарандык укуктар жана эркиндиктерди түшүнүү аны кабыл алуу, жоопкерчилик менен эркиндиктин, адеп-ахлактын маанисин түшүнүү, жеке тандоо, өз тандоосун      коргой билүү;

- коомдук, саясий жана маданий турмуштагы толеранттуу жүрүм-турумдун негизи катары маданий ар түрдүүлүктүн баалуулугун билүү жана кабыл алуу, эне тили жана маданияты менен өз өлкөсүнүн элдеринин, дүйнөнүн маданий жана руханий баалуулуктарын билүү жана өркүндөтүү;

- өзүн сыйлоо жана жеке потенциалды ишке ашыруу мүмкүнчүлүгү, башкаларды сыйлоо, кызыгууну ойготуу жана жалпы кызыкчылыктарды табуу, чыр-чатактарды алдын алуу, бири-бирине жардам берүү.
3-бап. Окутуунун түзүмүнө жана процессине талаптар

17. Мамлекеттик стандартта төмөнкүдөй 7 билим берүү чөйрөсү аныкталган, алардын ар бири бир нече предметтен, анын ичинде Базистик окуу планында камтылган интеграцияланган предметтерден турат:

1) филологиялык (тил жана адабият);

2) социалдык;

3) математикалык;

4) табигый илимдер;

5) технологиялык;

6) искусство;

7) ден соолук маданияты.

18. Билим берүүнүн жогорку баскычтарында, ар бир билим берүү чөйрөсүндө же бир нече билим берүү чөйрөлөрүндө, окуучу  кесипке багытын тандап алууга мүмкүнчүлүк алат.

19. Филологиялык билим берүү чөйрөсү сөз сүйлөө, тил билүү  ишинин бардык түрлөрүнө (угуу, окуу, сүйлөө, жазуу) ээ болуунун негизинде окуучулардын сүйлөө, тилдик жана социалдык-маданий компетенттүүлүгүн өнүктүрүүгө багытталган, ошондой эле адабиятты (кыргыз, орус жана дүйнөлүк) үйрөнүүнү камтыйт. 

20. Социалдык билим берүү чөйрөсү инсандык, жарандык, социалдык компетенттүүлүктү калыптандырууга жана өнүктүрүүгө багытталган жана окуучулар коомдогу социалдык ролдорду аткаруу үчүн зарыл болгон социалдашуу тажрыйбасына ээ болгон адекваттуу окуу чөйрөсүн түзүүнү камсыз кылат.

21. Математикалык билим берүү чөйрөсү математикалык тилде, логикалык операцияларды, түзүмдөр менен иштөө жол-жоболорун, сан жана форма түрүндө берилген өз ара мамилелерди, маалыматты иштетүүнүн жана берүүнүн так ыкмаларына ээ болууну камсыз кылат. Математикалык билим берүү чөйрөсү издөө, өлчөө, анализдөө жана синтездөө, негиздөө жана далилдөө, классификациялоо жана жалпылоо, алынган натыйжаларды баалоо көндүмдөрүн өркүндөтүүгө багытталган. Алардын негизинде математикалык моделдөө жана курулган моделди изилдөө көндүмдөрүнө ээ болуу, математикалык интуиция жана чындыкты таанып билүү методдорун өздөштүрүү окуучуларга күнүмдүк турмуш жана иш үчүн, ошондой эле чыныгы процесстерди изилдөө жана сүрөттөө үчүн практикалык инструменттерди берет. Математикалык чөйрөнүн алкагындагы "Информатика" предмети санариптик мейкиндикке багытталган инсанды калыптандырууга өбөлгө түзөт жана ушунун негизинде окуучуларга дүйнөнүн заманбап илимий сүрөтүн калыптандырууда маалыматтык процесстердин маанисин ачып берет, программалоонун негизи, ошондой эле заманбап коомдун өнүгүшүндө жана кибер коопсуздукту камсыз кылууда маалыматтык технологиялардын ролун ачып берет.
 22. Табигый илимдер билим берүү чөйрөсү төмөнкүдөй компетенттүүлүктөрдү калыптандырууга багытталган: илимий суроолорду таануу жана түзүү, кубулуштарды илимий түшүндүрүү, илимий далилдерди колдонуу.  Табигый илимдер  билим берүү чөйрөсүндө айрым предметтер жана интеграцияланган предметтер жансыз жана жандуу табияттын касиеттеринин биримдиги жана ар түрдүүлүгү жөнүндө түшүнүк берет, денеде, табигый жамааттарда, айлана-чөйрөдө болуп жаткан мыйзам ченемдүүлүктөрдү түшүндүрөт, максаттарды аткарууга жардам берет, туруктуу өнүгүү, ресурстарды үнөмдөө жүрүм-турумун жүзөгө ашыруу, жаратылышты пайдалануунун терс кесепеттеринин тобокелдиктерин түшүнүү жана тиешелүү чечимдерди кабыл алуу үчүн климаттын өзгөрүшүн аңдап-түшүнүүгө жана STEM багытында өнүгүүгө жардам берет.

23. “Технологиялык” билим берүү чөйрөсү эмгекчилдикти, долбоордук көндүмдөрдү, өз ишмердигинин алдындагы жоопкерчиликти  жана күнүмдүк турмуштагы кездешүүчү бирөөлөр жасаган ар кандай иштерге карата урматтоону калыптандырат. 
24. "Искусство" билим берүү чөйрөсү окуучулардын улуттук жана жалпы адамзаттык маданиятты көрүнүктүү чыгармалар аркылуу эмоционалдык чөйрөсүн өнүктүрүү жана дүйнөнү көркөм-элестетүү менен кабыл алуусуна, өзүнүн чыгармачылыгын өнүктүрүүгө жана көркөм чыгармачылыктын ар кандай жолдорун өздөштүрүүгө багытталган.

 25. "Ден соолук маданияты" билим берүү чөйрөсү адамдын дене тарбия, эмоционалдык жана социалдык ден соолугун камсыз кылат, өзүнүн , ошондой эле башка адамдардын ден соолугуна жоопкерчиликтүү мамиле кылууга үйрөтөт. Бул чөйрөгө кирген предметтер ден соолукту сактоо жана жакшыртуу, жашоо турмуштун коопсуздук ыкмаларына ээ болууга багытталган.

26. Мамлекеттик стандарттын жана окуу планынын негизинде бардык билим берүү чөйрөлөрү үчүн жана  жалпы билим берүү мектептеринин бардык баскычтары боюнча төмөнкү структура менен предметтик стандарттар иштелип чыккан, алар төмөнкүдөй түзүмдөргө ээ:

1. жалпы жоболор.

- документтин статусу жана түзүмү;

- билим берүү мекемелери үчүн негизги ченемдик документтер тутуму;

- негизги түшүнүктөр жана терминдер;

2) предметтин концепциясы:

- окутуунун максаттары жана милдеттери;

- предметтин методологиясы;

- предметтик компетенттүүлүктөр;

- негизги жана предметтик компетенттүүлүктөрдүн байланышы; 
- мазмундук тилкелер. Окуу материалдарынын класстарга жана мазмундук тилкелерге бөлүнүшү;

- предмет аралык байланыш. Тематикалык тилкелер;

3) билим берүүнүн натыйжалары жана баалоо:
- окуучулардын окуусунун күтүлүүчү натыйжалары (баскычтар жана класстар боюнча);

- окуучулардын жетишкендиктерине баа берүүнүн негизги стратегиялары, методдору жана критерийлери;

4) билим берүү процессин уюштуруу жана окутуу методикасы:

- негизги стратегиялар жана окутуу методдору; 

- мотивациялык жана коопсуз билим берүү чөйрөсүн түзүү;
- предметтик стандартты жүзөгө ашырууга мүмкүндүк берүүчү ресурстар менен камсыз кылуунун минималдуу талаптары.
27. Предметтик стандарт мектептик билим берүү баскычтарына ылайык Мамлекеттик стандарттын талаптарын аткарат жана тактайт. Мазмундук материалдар башка билим берүү чөйрөлөрүндөгү  предметтердин материалдары менен шайкеш келтирилип, алар билим берүү чөйрөсүндө уланмалуулукка жана ырааттуулукка ээ болушу керек.

28. Мамлекеттик стандартка ылайык, жалпы билим берүүчү мектептерде толук 5 күндүк окуу жумалыгы ишке ашырылат. Жуманын бир (же алтынчы) күнү өз алдынча иштөөгө, класстан тышкаркы иштерге жана кошумча иш-чараларга катышууга бөлүнөт.

 29. Окуучулардын  физиологиялык жана психологиялык өзгөчөлүктөрүн, ошондой эле окуу материалын өздөштүрүү үчүн сунушталган ишмердүүлүктүн түрлөрүн жана талаптарын эске алуу менен класстар боюнча окуу жүктөмү беш күндүк окуу жумасы менен кийинки таблицада класс боюнча белгиленет:

	Класстар
	1
	2
	3
	4
	5
	6
	7
	8
	9
	10
	11

	Жумалык окуу жүктөмү

(Милдеттүү мамлекеттик компонент)
	20
	22
	24
	25
	26
	28
	28
	28
	28
	27
	27

	Тандоо сабактары (профилдик билим берүү)
	 
	 
	 
	 
	2 
	2
	2
	2
	2
	3
	3 

	Мектептик (вариативдик компонент)
	1
	2
	2
	3
	2
	1
	1
	1
	1
	1
	1

	 Окуу жүктөмүнүн чеги
	21
	24
	26
	28
	30
	31
	31
	31
	31
	31
	31

	Жылдык окуу жүктөмү саат боюнча
	693
	816
	884
	952
	1020
	1054
	1054
	1054
	1054
	1054
	1054

	
	
	
	
	
	
	
	
	
	
	
	

	
	
	
	
	
	
	
	
	
	
	
	


30.  Базистик окуу планы жалпы билим берүүнү камсыз кылган билим берүүнүн чөйрөлөрүнөн жана предметтердин тизмесинен, жалпы билим берүү уюмунун бүтүрүүчүсүнүн андан аркы билим алуусунда жана иш-аракетинде ийгиликтерди камсыз кылган компетенттүүлүктүн зарыл топтомун түзүүдөн турат.

 31. Базистик окуу планы Кыргыз Республикасынын Билим берүү жана илим министрлигинин, билим берүү бөлүмдөрүнүн / райондук / шаардык органдарынын жана жалпы билим берүү уюмдарынын мектептик билим берүүнүн мазмунун түзүүдө мамлекеттик (инвариаттык) жана мектептик (вариативдүү) ыйгарым укуктарын жана жоопкерчилигин  аныктайт.

32. Окуу убактысы мамлекеттик (инварианттуу) жана мектептик (вариативдүү) компоненттердин үлүшүнө болжолдуу бөлүштүрүү төмөнкү схема боюнча жумалык окуу жүктөмүнүн чегинде жүргүзүлөт:
	Класстар
	Мамлекеттик компонент (%)
	Мектептик  компонент (%)

	1-4 
	95-90
	5-10

	5-9
	97-95
	3-5

	10-11
	97-95
	3-5


Мамлекеттик компоненттин алкагында тереңдетип окутуу үчүн тандалуучу предметтердин  окуу убактысынын болжолдуу бөлүштүрүлүшү:
	класстар
	Тереңдетип  окутуу үчүн тандалма предметтер  (%)

	5-9
	5-10

	10-11
	10-15


33. Мамлекеттик компонент (инварианттуу) окуу планынын негизги бөлүгүн түзөт, анда ар бир билим берүү чөйрөсүнө тиешелүү предметтер камтылган жана бүткүл республика боюнча бирдиктүү мектептик билим берүү мейкиндигин  түзөт. 

34. Окуу планынын мектептик компоненти жалпы билим берүү уюмунун мүнөздөмөлөрүн (багытын) чагылдырат жана окуучулардын жана алардын ата-энелеринин (мыйзамдуу өкүлдөрүнүн) макулдашылган кызыкчылыктарын, муктаждыктарын жана мүмкүнчүлүктөрүн чагылдырат.
 
35. Мектептик компонент жалпы билим берүү уюмдары тарабынан өз алдынча иштелип чыгат жана окуучулардын жана алардын ата-энелеринин (мыйзамдуу өкүлдөрүнүн) макулдугу менен жүзөгө ашырылат. Жумалык окуу жүктөмүнүн алкагындагы мамлекеттик жана мектептик компоненттер республикалык же жергиликтүү бюджеттен каржыланат.

36. Мектептик компонентти ийкемдүү пайдалануу окуучулардын жана ата-энелердин (мыйзамдуу өкүлдөрдүн) муктаждыктарына, ар бир конкреттүү мектептин жана региондун өнүгүү  багыттарына  негизделет.

37. Предметтик стандарттарды жана Базистик окуу планын иштеп чыгуу жана бекитүү Кыргыз Республикасынын Билим берүү жана илим министрлиги тарабынан жүзөгө ашырылат.
38. Базистик окуу планын билим берүү жаатындагы ыйгарым укуктуу орган тарабынан Мамлекеттик билим берүү стандартынын 29-пункту боюнча ар бир класс үчүн белгиленген окуу жүктөмүнүн чегинде бекитет.
39. Окуучуларда компетенттүүлүктөрдү калыптандырууга жана натыйжага багытталган билим берүү процесси окутуунун ар кандай технологияларын жигердүү колдонууну талап кылат.
  
40. Окутуунун максаттары предметтик стандарттар аркылуу ишке ашырылуучу окуучулардын белгилүү бир деңгээлдеги негизги жана предметтик компетенттүүлүктөрдү өздөштүрүүсүндө туюнтулган окутуунун натыйжалары аркылуу түзүлөт.
 41. Компетенттүүлүккө негизделген предметтик стандарттарды өздөштүрүүдө  салттуу технологиялар менен катар окутуунун жигердүү жана интерактивдүү технологиялары, долбоордук жана изилдөө иш-аракеттери сабак учурунда жана сабактан тышкаркы иш-чараларда  колдонулат.
 42. Дистанттык окутуу технологиясы негизги жана кошумча билим берүүнүн формасы катары колдонулушу мүмкүн. 
4-бап.  Билим берүү баскычтары жана окуу процессин уюштуруу
43. Мектептик билим берүү 3 баскычты камтыйт:
- баштапкы жалпы билим берүү - 1-4-класстар;

- негизги жалпы билим берүү  - 5-9-класстар;

-  орто билим берүү - 10-11-класстар,
бул баскычтар ар бир билим берүү тармагында үзгүлтүксүз, бирдиктүү  жана ырааттуу билимди камсыз кылат.

44. Башталгыч мектеп (1-4-класстар)

1-4-класстарда окутуу мектепке чейинки билим  берүү жана тарбиялоо  учурунда алынган жөндөмдөргө таянуу менен ар бир окуучунун муктаждыктарына жана жөндөмдөрүнө жараша, жеткиликтүү болуп пландаштырылат. 
Башталгыч билим берүүнүн негизги милдети – окуучулардын :
· адам, жаратылыш жана коом жөнүндө,  алардын байланышы, бири-
      биринен көз карандылыгы жөнүндө жалпы түшүнүккө ээ болуусу;

· окуу жана окуганын түшүнүү, жазуу, курчап турган дүйнөнү байкоо,
      өлчөө, эсептөө, билим жана турмуштук маселелерди чечүү үчүн ушул
     көндүмдөрдү функционалдуу колдонуу боюнча негизги көндүмдөр
     (функционалдык сабаттуулук);

· окуучунун максаттуу, мотивациялык активдүүлүгүн билим берүү иш-
     аракеттеринде өнүктүрүү, өз алдынча жана топтук иштөө
     көндүмдөрүнө ээ болууга  багыттоо.

  1-4-класстарда окутуунун өзгөчө милдети социалдык, эмоционалдык жана инсандык өнүгүү болуп саналат.

  Башталгыч класстарда өнүгүү чөйрөсү курчап турган дүйнөгө бирдиктүү көз карашты калыптандырууну, социалдык-эмоционалдык өнүгүү үчүн зарыл болгон негизги түшүнүктөрдү жана көндүмдөрдү ырааттуу өркүндөтүү билим берүү мазмунун, инсанга багытталган окутуу жана баалоо методдорун, интеграциялоону жана мотивацияны жаратууну талап кылат.

45. Негизги жалпы билим берүү  (5-9-класстар)

5-9-класстарда билим берүүнүн негизги максаты - мектептин базалык программасын сапаттуу өздөштүрүү, дүйнө жөнүндө илимий ой-пикирлердин негиздерин калыптандыруу, окууга түрткү берүү жана билим алуу жөндөмдүүлүгү. Ар бир окуучу андан ары окуу үчүн зарыл болгон негизги көндүмдөрдү, көз карандысыздыктын жана билим берүү иш-аракеттеринин натыйжаларын баалоо (өзүн-өзү баалоо) көндүмдөрүн алышы керек.

5-9-класстарда окуучулар профилдик тандоого жардам берген билимин жана практикалык көндүмдөрүн кеңейтишет. Окутууну индивидуалдаштыруу окуучулардын кызыкчылыгына ылайык билимди тереңдетүү мүмкүнчүлүгү үчүн кошумча предметтерди тандап алуу жолу менен ишке ашат.

46. Жалпы орто билим (10-11-класстар)
Жалпы орто билим берүү   -   билим берүүчү мектептин III баскычы. Негизги мектепти аяктагандан кийин, окуучулар кошумча билимге жана кесиптик келечеги жөнүндө чечим кабыл алууга багыт алышат. Бул этапта билим берүү жалпы билим берүү уюмунун статусуна жана түрүнө карабастан профилдик дифференциацияга негизделет.

 47. Билим берүүнүн жогорку баскычында профилге багыт берүү окуучулардын муктаждыктарына жана билим берүү уюмунун мүмкүнчүлүктөрүнө жараша билим берүү процессин функционалдык уюштурууга негизделген эки багытта жүргүзүлүшү мүмкүн.
48. Профилдик окутуу тутуму эки багытта ишке ашырылат: предметтик багытта жана кесиптик-багытта. Предметтик багытта окутуу белгилүү бир кесиптик чөйрөгө багыт албастан, предметтик багытта жүргүзүлөт. Негизги милдет - тандап алган багыт боюнча ЖОЖдорго кирүүгө даярдануу. Кесипке багыт берүү - окуучулардын алгачкы кесиптик билимди жана көндүмдөрдү өздөштүрүүгө, кызыккан кесиби менен таанышууга багыттайт.
5-бап.  Баа берүү  тутуму 
49. Билим берүүнүн сапатына баа берүү окуучунун билим алуудагы жетишкендиктеринин окуу программаларына жооп беришине, билим берүү процессинин жана билим берүү уюмдарында мамлекеттик билим берүү стандарттарынын талабына ылайык ресурстук камсыз болушуна жана ченемдик-укуктук актыларда белгиленген башка талаптарга шайкеш келишин аныктоо максатында жүргүзүлөт.

50. Билим берүүнүн сапатына баа берүү тутуму окуучулардын жетишкендиктерин, билим берүү уюмдарынын педагогикалык жана жетектөөчү кызматкерлеринин кесиптик ишмердүүлүгүнүн натыйжаларын, аккредитациялоонун алкагында билим берүү уюмдарынын ишинин сапатына баа берүүнү камсыз кылат.
51. Билим берүүнүн сапатына мониторинг жүргүзүү жана баа берүү процедураларын жөнгө салуу билим берүү тутумунда колдонулуп жаткан ченемдик-укуктук актылар менен белгиленет.

52. Мектептеги билим берүүнүн сапатына баа берүү тутуму төмөнкүлөрдү камтыйт:

1) окуучулардын  жеке натыйжаларын коррекциялоо, билим берүүнүн кийинки баскычына өтүү, аттестациялоо (билимдин белгилүү деңгээлине жетишкендигин тастыктоо) үчүн окуучулардын  билим жетишкендиктерине ички же тышкы баа берүүнү;

2) билим берүү уюмунун жетишкендиктерине баа берүү, анын ичинде окутуу жана окутуу процессин өркүндөтүү боюнча мугалимдердин жана менеджменттин ишине баа берүүнү, анын ичинде аккредитация процессинде;

3) билим берүү тутумуна мониторинг жүргүзүүнү  жана баа берүүнү.

53. Билим берүү тутумуна баа берүү башталгыч жана орто мектептердин деңгээлинде окуучулардын билим жетишкендиктерин улуттук изилдөөлөрдү стандарттык тесттерди колдонуп, ар кандай билим берүү тармактарында үзгүлтүксүз жүргүзүү аркылуу жүзөгө ашырылат. Билим берүү тутумунун абалын көзөмөлдөө үчүн ар кандай деңгээлдеги негизги жана орто мектептин бүтүрүүчүлөрүнүн жыйынтыктоочу аттестациялары жана тышкы баа берүү жана аралык баа берүү  иштери колдонулат.

54. Билим берүүнүн сапатына баа берүү эл аралык салыштырмалуу изилдөөлөрдүн натыйжаларын эске алуу менен да жүргүзүлөт.

55. Билим берүү уюмунун баа берүү тутуму тышкы жана ички мониторинг менен көзөмөлдүн айкалышына негизделген. Мектептеги билим берүүнүн сапатына байкоо жүргүзүү жана аны көзөмөлдөө түздөн-түз билим берүү уюмунда (өзүнө-өзү баа берүү, ички мониторинг) же билим берүү уюмунан тышкары баа берүү иш-чаралары аркылуу жүзөгө ашырылат. Баа берүү окуучулардын жетишкендиктерин талдоону, ошондой эле окуу процесси уюштурулган шарттарды баалоону камтыйт (билим берүү программаларына баа берүү, кызматкерлерге баа берүү, материалдык-техникалык шарттарга баа берүү, маалыматтык-коммуникациялык ресурстарга баа берүү, каржылык жана башкаруучулук колдоого баа берүү).

56. Окуучулардын  жеке билим жетишкендиктерине баа берүү тутуму төмөнкү принциптерге негизделген:

1) баа берүү тутумун киргизгенге чейин билим берүүнүн натыйжаларын жана алардын  жетишүү деңгээлин аныктоо;

2) сабак өтүү жана окутуу процессин өркүндөтүүгө багыт алуу;

3) окуучулардын даярдык деңгээлине, инструменттерине, баа берүү жол-жоболоруна бирдиктүү талаптарды иштеп чыгуу;

4) окуучулардын жетишкендиктерине баа берүү инструментарийлерге предметтик стандарттарда белгиленген окуу натыйжаларына шайкештиги;

5) баа берүү тутумун иштеп чыгуу жана жүзөгө ашыруу процессине мугалимдерди тартуу; 

6) билим берүү процессинин бардык субъектилери үчүн баа берүү критерийлеринин жана баалоо процедураларын ачык, натыйжаларынын так болушун камсыз кылуу;

7) баа берүү тутумун туруктуу өркүндөтүү.

57. Билим берүү жетишкендиктерине баа берүү критерийлерге негизделген. Критерийлер баа берүүнүн бардык түрлөрү үчүн негиз болуп саналат, бул баа берүү процессин объективдүү, ачык жана билим берүү процессинин бардык катышуучулары үчүн жеткиликтүүлүктү камсыз кылат. 

58. Билим берүүнүн жеке жетишкендиктерин жана окуучулардын жетишкендиктерин өлчөө үчүн баа берүүнүн  үч түрү колдонулат: диагностикалык, калыптандыруучу (формативдик) жана суммативдик. 

59. Диагностикалык баа берүү - окуучунун кийинки ийгиликтерине  баа берүү үчүн анын компетенттүүлүгүн калыптандыруунун баштапкы деңгээлин аныктоо процесси.

60. Калыптандыруучу (формативдик) баа берүү - белгилүү бир окуу натыйжасына жетишүү процессинде окуучулардын деңгээли жөнүндө мугалимге маанилүү маалыматты берген окуу процессиндеги баа; кыйынчылык болгон жерде билим берүүнү өркүндөтүү үчүн тарбиячы жана окуучу кийинки кандай кадамдарды жасашы керектиги; мугалим тарабынан окутууну өз убагында жөнгө салуу, пландаштырууга өзгөртүүлөрдү киргизүү, усулдарды тандоо жана жалпы эле окуу процесси, кайтарым байланыш жана дифференциалдуу окутуу аркылуу окуучулардын билимин колдоо үчүн колдонулат.

61. Суммативдик баа берүү окуучунун окуу натыйжаларына жетишүү деңгээлин аныктоо үчүн кызмат кылат жана ал баа менен көрсөтүлөт. Суммативдик  баа берүү учурдагы, аралык жана жыйынтыктоочу баа берүүдөн келип чыгат.
62. Жекече аткарылган милдеттерге баа берүү  ченемдеринин (туура чечимдердин саны, кетирилген каталардын саны, аткаруу эрежелерин сактоо жана башкалар көрсөтүлгөн критерийлеринин негизинде жүргүзүлөт.

63. Орто аралык баа берүү предметтик стандартта аныкталган иштин түрлөрүнүн негизинде жүргүзүлөт: жазуу жүзүндөгү иштер/булактар менен иштөө; оозеки жооп/бет ачар; долбоор, изилдөө иштери, иштин өзгөчөлүү түрлөрү; портфолио (жетишкендиктердин папкасы) ж.б. Иштин бардык түрлөрү баа берүү критерийлеринин негизинде бааланат, милдеттүү болуп саналат. Аралык жумуштардын саны окуу планына ылайык пландаштырылат.  

- Жыйынтыктоочу баа берүү календардык планга ылайык (чейрек, жарым жыл, окуу жылы) жана  иштелип чыккан баалоо критерийлерине ылайык жазуу жүзүндө жүргүзүлөт.

64. Белгилүү бир мезгилдеги (чейрек, жарым жылдык, жылдык) окуу натыйжаларына жыйынтыктоочу баа берүү бирдиктүү мүнөзгө ээ жана учурдагы, аралык жана акыркы жыйынтыктарды камтыйт. Учурдагы, аралык жана жыйынтыктоочу баа берүү натыйжаларынын салыштырма салмагы билим деңгээлин жана сабактардын өзгөчөлүктөрүн эске алуу менен предметтик стандарттар аркылуу  аныкталат. 

65. 1-класста жана 2-класстын биринчи жарым жылдыгы натыйжаларга жетишүү ийгилигине баа берүү сапаттык жана сыпаттоо баа берүү ыкмаларын колдонуу менен баа коюусуз  жүргүзүлөт. 2- класстын экинчи жарым жылдыгынан баштап жана 3-4-класстарда баа берүү үчүн белгилер, ошондой эле сапаттык жана сыпаттоо  баа берүү ыкмалары  колдонулат. 

66. Баа берүү максаттарына жетүү үчүн башталгыч класстын мугалими:

1) позитивдүү жана конструктивдүү кайтарым байланыш берет (оозеки жана жазуу жүзүндө);

2) окуучулардын натыйжаларга жетишүүсүнө жана жеке өнүгүүсүнө байкоо жүргүзөт жана ар бир окуу жылынын аягында сыпаттоо баасын берет;

3) баа берүүнүн ар кандай ыкмаларын жана формаларын, анын ичинде өзүнө-өзү баа берүүнү, өз ара баа берүүнү, сапаттык баа берүү инструменттерин (окуучулар портфолиосу, байкоо жүргүзүү, өнүгүү карталары ж.б.) колдонот;

4) ата-энелерге (мыйзамдуу өкүлдөргө) окуучунун жетишкендиктерин жана көйгөйлөрүн биргелешип чечүү үчүн окуу процессиндеги кыйынчылыктар жөнүндө маалымдайт;

5) үчүнчү класстын биринчи жарымынан баштап, ар бир окуучуга  баалары коюлган  жетишкендигинин табелин даярдайт.

67. 5-11-класстардагы баа берүү окууга болгон ички мотивацияны стимулдаштырууга, өзүнө-өзү баа берүү, өз ара көз караш жана өз ара баа берүү көндүмдөрүн калыптандырууга, критерийлердин негизинде өзүнүн жана башка окуучулардын ишмердүүлүгүнө сын көз карашта баа берүүгө багытталган.

68. Баа берүү максаттарына жетүү үчүн негизги жана орто мектептин мугалими:

1) критерийлерге карата бааны окуу натыйжасына жетишүү даражасынын көрсөткүчү катары карайт;

2) окуучулардын натыйжаларга жетишүү жана инсандык өнүгүүсүнө көз салат;

 3) сапаттуу жана сандык баалоо үчүн ар кандай формаларды (жеке жана топтук, оозеки жана жазуу жүзүндө ж.б.), ыкмаларды, инструменттерди (окуучунун портфолиосу, байкоо, тесттер ж.б.) колдонот;

4) окуучуларга жана алардын ата-энелерине (мыйзамдуу өкүлдөрүнө) биргелешип көйгөйлөрдү чечүү үчүн окуу процессиндеги ийгиликтери жана кыйынчылыктары жөнүндө маалымдайт;

5) окуучуга ким, качан жана кайда баа бергенине карабастан, анын критерийлеринин жана талаптарынын биримдигин камсыз кылат.

69. Билим берүүнүн баштапкы баскычынын аягында окуучулардын башталгыч билим берүү стандартына шайкештик деңгээлин аныктоо максатында  жыйынтыктоочу ички жана / же тышкы баа берүү жүргүзүлөт.

70. Негизги жана орто мектептердин курсу аяктагандан кийин, бүтүрүүчүлөрдүн Мамлекеттик жыйынтыктоочу аттестациясы Кыргыз Республикасынын мыйзамдарында белгиленген тартипте жүргүзүлөт.
Билим берүү чөйрөлөрүн калыптандыруунун принциптери жана негиздери
	Коомдун экономи

калык жана саясий системасынын алмашышы
	Тез өзгөрүп жаткан (глобалдык) дүйнө, ал чакырыктарга жоопторду, тез арада ыңгайлашты

рууну жана маселелерди чечүүнү талап кылат
	Санариптик коомду, башкаруу

нун автоматташ

тырылган тутумдарын жана Интернет технологияларын өнүктүрүү 
	Климаттын өзгөрүшүнө жана кооптуу экологияга байланыштуу экология

лык көйгөйлөр. Ресурстар

ды үнөмдөөчү (энергия, суу ж.б.) технологияларга өтүү зарылдыгы
	Өлкө

нүн, аймак

тын, дүйнөнүн мада

ний ар түрдүүлүгү  
	 Кыргыз экономикасынын атаандаштыкка жөндөмдүүлүгүн жогорулатуу зарылдыгы. Жаңы технологияларды өздөштүрүү, технология

лык ой жүгүртүүсүн өнүктүрүү (STEM билим берүү)
	 Ар кандай кызыкчылык топторунун муктаждыктарын эске алуу жана билим берүү тутуму үчүн макулдашыл

ган социалдык заказды иштеп чыгуу зарылдыгы
	 Өмүр бою, анын ичинде инклюзивдүү сапаттуу билим алуу үчүн бирдей мүмкүнчүлүктөрдү камсыз кылуу зарылдыгы

	Баалуулуктар

	 Патриотизм, Ата Мекенин урматтоо жана сүйүү
	 Демократиялык жана жарандык укуктар, адамдын укугу  жана тендиги
	 Кыргыз элинин улуттук баалуулуктарын, үрп-адаттарын, маданиятын таануу
	 Өзүн-өзү сыйлоо жана жеке потенциалды ишке ашыруу мүмкүнчүлүгү
	 Ден-соолук жана коопсуз чөйрө

	Максат

	 Мектептик билим берүүнүн  максаты: туруктуу өнүгүүнү илгерилетүү жана окуу үчүн өмүр бою билим алуу мүмкүнчүлүктөрүн жайылтуу үчүн зарыл болгон билимди жана практикалык көндүмдөрдү алууга даяр экендигин камсыз кылуу үчүн сапаттуу билим берүүнү камсыздоо.

	Билим берүү чөйрөлөрү

	Филоло

гиялык
	Социал
дык
	Табигый илимдер
	Математикалык
	Технологиялык
	Искусство
	Ден соолук маданияты

	(кыргыз, орус, өзбек, тажик жана чет тилдер,  кыргыз, орус, өзбек, тажик жана дүйнөлүк адабият)
	Кыргыз
стан тарыхы жана дүйнөлүк тарых, , "Адам жана коом"

	Табият таануу, химия, биология, физика, астрономия,  география
	Математи

ка, алгебра, геометрия, информатика
	Технология (эмгек, чийүү жана дизайн)
	 Музыка, көркөм өнөр
	 Дене тарбия, аскерге чейинки даярдык.

	
	
	
	
	
	
	
	
	
	
	
	
	
	
	
	
	
	
	

	
	“Мен жана дүйнө”
	
	
	
	


1-тиркеме. Негизги компетенттүүлүктөрдүн аспектилери жана деңгээлдери

Маалыматтык компетенттүүлүк

	Аспекти
	Репродуктивдүү
	Продуктивдүү
	Креативдүү

	Милдетти чечүүгө ылайыктуу булактарды издөө

 
	 - көрсөтүлгөн издөө параметрлерин сактоо менен маалымат табат;
	-  берилген суроо боюнча маалымат булагын өз алдынча табат;
	  -тапшырмага ылайык маалыматты издөөнү пландаштырат, анын жүрүшүндө керектүү маалыматты колдонот;
- айрым булактарды пайдаланууну негиздейт;

	
	 - көйгөйдү чечүү үчүн кандай маалымат бар экендигин жана кандай маалымат жетишсиз экендигин аныктайт;
	  берилген ашыкча маалыматтын арасынан көйгөйдү чечүү үчүн зарыл болгон керектүүсүн  тандайт;
	 -тапшырманын негизинде тигил же бул түрдөгү маалыматты пайдаланууну негиздейт;

- алынган маалыматты көйгөйлөрдү чечүү үчүн жетиштүүлүк жана шайкештик көз карашынан сын көз менен баалайт;;

- маалыматтык издөөнү аяктоо жөнүндө чечимди өз алдынча жана менен кабыл алат;

	
	 - маалымдаманы, энциклопедияны колдонот, китепте мазмунун, ал эми веб-сайтта - шилтемелерди жетекчиликке алат 
	 -  карталык жана электрондук каталогдорду, Интернетте издөө системаларын колдонот;

-библиографиялык басылмаларды, мезгилдүү басма сөздөгү басылмалардын тизмесин колдонот
	  - маалыматты кайсы булактардан издөө керектигин көрсөтөт же маалымат издөө милдетине ылайык булакты мүнөздөйт

	 Маалыматты табуу жана  баштапкы иштетүү
	 - маалыматты бир же бир нече булактардан (анын ичинде оозеки сүйлөө) алып чыгат жана анын алкагында  берилген түзүмдү  тутумга салат;
	- бир же бир нече булактардан эки жана андан ашык негиздер боюнча маалымат алып чыгат жана анда берилген түзүмдүн алкагында тутумга салат, суроо берүү менен диалогдо кошумча маалымат алат, бир тема боюнча маалыматтарды баштапкы тутумга салуу үчүн жөнөкөй түзүмдү өз алдынча берет;
	- бир же бир нече булактардан эки жана андан ашык негиздер боюнча маалыматты алып чыгат жана маалыматтык издөө милдетине ылайык өз алдынча аныкталган түзүмдө аны тутумга салат;

	
	· монологдогу, диалогдогу, дискуссиядагы (топтогу) фактылык / баалоочу   маалыматтын негизги мазмунун кабыл алат, сүйлөөчүнүн окуяларга болгон мамилесин аныктайт;   
	 - берилген суроо боюнча маалыматты статистикалык булактан (диаграммаларды жана таблицаларды колдонуу менен), тарыхый булактан, көркөм адабияттан алат;
	 - таблицаны, схемаларды колдонуу менен статистикалык булактардан, тарыхый булактардан маалыматты өз алдынча пландаштырат жана жүзөгө ашырат;

	
	· графикалык жана символдор менен берилген жөнөкөй маалыматтарды алып чыгарат   
	   - маалыматты графикалык чагылдыруудан же символикалык чагылдыруудан текстке жана тескерисинче которот  
	       - санарип технологияларын колдонуп графикалык маалыматтарды чагылдыруудан же символикалык чагылдыруудан текстке которот жана тескерисинче көрсөтөт

	 Маалыматтарды иштетүү жана анын негизинде чечимдерди кабыл алуу
	-маалыматтын жетишсиздигин же өзүнүн маалыматты түшүнбөстүгүн көрсөтүү менен суроолорду берет;


	- маалыматтын аныктыгын текшерүүнү мугалим сунуш кылган ыкма менен жүзөгө ашырат;
	- текшерүүгө муктаж болгон маалыматты өз алдынча көрсөтөт, жана маалыматтын аныктыгын текшерүүдө  компьютердик программаларды жана интернет сайттарды   колдонот;

	
	- маалымат булагынан белгилүү тыянактарды негиздеген аргументтерди бөлүп көрсөтөт
	- берилген критерийлер боюнча алар жөнүндө маалыматты салыштырып талдоонун негизинде объекттер, процесстер, кубулуштар жөнүндө тыянак чыгарат, конкреттүү шарттарда жалпы мыйзам ченемдүүлүктөрдү колдонуу жөнүндө тыянак жасайт
	- маалыматты салыштырып талдоонун негизинде объекттер, процесстер, кубулуштар жөнүндө тыянак чыгарат, тандалган эмпирикалык маалыматтардын негизинде жалпылоону санариптик технологиялардын жардамы менен  жасайт;

	  Маалыматтарды берүү


	  алынган маалыматты так аныктайт;
	 - санарип технологияларын колдонуу менен чечилип жаткан көйгөйдүн контекстинде алынган маалыматты көрсөтөт;
	  - маалыматты берүү стратегиясын өз алдынча иштеп чыгат жана аны берилген милдетти, аудиторияны жана башкаларды эске алуу менен сунуштайт;

	
	  - бир формада алынган маалыматты башка форматта көрсөтөт
	  - оозеки презентация же жазуу жүзүндө берилген жанрдагы маалыматты көрсөтөт
	  - маалыматты санарип технологияларды колдонуу менен түшүнүүнү жеңилдеткен формада сунуштайт


Социалдык-коммуникативдик компетенттүүлүк

	Аспекти
	Репродуктивдүү
	Продуктивдүү
	Креативдүү

	Коммуникативдик кырдаалды талдоо


	- стандарттуу коммуникативдик кырдаалда өнөктөштөрдүн ролун жана позициясын аныктайт (мен киммин, кандай максаттардамын, катышуучулар кимдер, алар жөнүндө эмнелерди билем)
	- өз позициясын жана коммуникативдик кырдаалга катышуучулардын позицияларын, алардын социалдык ролдору менен ниеттерин сырттан коюлган коммуникативдик максат менен байланыштырат, алардын мүмкүн болгон позицияларын, ролдорун, сүйлөө ролдорун жана ниетин аныктайт
	-байланыш кырдаалын жана анын мүмкүн болгон өнүгүүсүн өз алдынча баалап, болжолдойт

	Коммуникативдик ишмердүүлүктү пландаштыруу жана даярдоо
	- стандарттуу планга ылайык өзүнүн жүрүм-турумун жана пландаштырган маселелерин аныктайт;

- берилген максатка ылайык, аудиторияга жана сүйлөө жанрына карап сөзүн даярдайт
	- стандарттуу кырдаалда өзүнүн коммуникативдик жүрүм-турумунун планын түзөт;

- коммуникативдик тапшырмага ылайык, мазмунун түзөт жана оозеки же жазуу жүзүндөгү тексттин түзүмүн аныктайт (максаттуу аудитория)
	- коммуникативдик кырдаалды өнүктүрүүнүн болжолунун негизинде маалыматты оозеки же жазуу жүзүндө берүү ыкмасын тандайт;

- өз алдынча кырдаалга таянып, коммуникативдик тапшырманы (максат-роль-аудитория)  жүзөгө ашырат

	Коммуникативдик милдеттерди жүзөгө ашыруу 


	- коммуникативдик тапшырмага жана берилген социалдык ролго ылайык берилген маалыматтын мазмунун түзөт;

- берилген үлгүгө ылайык жөнөкөй түзүлүштүн аргументин түзөт;
- өз оюн стандартка ылайык берилген үлгү боюнча оозеки жана жазуу жүзүндө тариздейт;

- башкалар (башкалар) тарабынан оозеки же жазуу жүзүндө берилген маалыматты кабыл алат;

- мугалим тарабынан белгиленген байланыш форматында өнөктөш (өнөктөштөр) менен өз ара аракеттенүүнү колдойт
	- берилген коммуникативдик тапшырмага ылайык маалыматтын мазмунун түзөт жана социалдык ролду тандайт;

- позициясын түшүндүрүү менен, аргументтерди келтирет;

- адресаттын максатына ылайык белгилүү бир жанрдын жана структуранын оозеки жана жазуу түрүндө (белгилүү формалардын ичинен) өз ойлорун стандарттарга ылайык тариздейт;

- башка (башкалар) тарабынан берилген маалыматты кабыл алат, маалыматтын мазмунун тандалган түрдө (оозеки же жазуу жүзүндө) жазып берет;

- бир нече байланыш форматтарын билет жана так айтат.
	- социалдык ролду жана коммуникативдик милдетти (кырдаалга жараша) өз алдынча аныктап, берилген маалыматтын мазмунун түзөт;

- позицияны талкуулоо үчүн келтирилген "макул" жана "каршы" аргументтерин негиздейт, өзүнүн позициясынын негиздемесин берет;

- коммуникативдик кырдаалга ылайык байланыштын максатын, адресатын жана жанрын өз алдынча аныктап, оозеки жана жазуу жүзүндө иштелип чыккан маалыматтарды түзөт;

- башкага (башкаларга) оозеки же жазуу жүзүндө берилген маалыматты жетиштүү чечмелейт;

- ар кандай коммуникация форматтарына ээлик кылат, аларды коммуникативдик кырдаалга ылайык өз алдынча тандап алууну билет

	Коммуникация
нын
ийгилигине  баа берүү

(рефлексия)


	- жүргүзүлгөн байланыштын күчтүү же алсыз жактарын белгилейт;

- эмоционалдык деңгээлде жүргүзүлгөн коммуникацияга баа берет ("жакты" - "жаккан жок") мисал келтирет
	- баарлашуунун натыйжаларын талдайт жана катышуучулардын позицияларынын күчтүү жана алсыз жактарын белгилейт;

- баарлашуунун айрым жактарын баалайт жана негиздейт
	- катышуучулардын позицияларынын күчтүү жана алсыз жактарын жана ага катышуусун белгилеп, баарлашуунун натыйжаларын талдайт;

- жүргүзүлгөн байланыштын маанилүүлүгүн, натыйжалуулугун өзү үчүн баалайт:

- мен эмнени билдим

- Мен эмнени түшүндүм?
- Сен эмнени үйрөндүң?


 “Өз алдынча уюштуруу жана көйгөйлөрдү чечүү” компетенттүүлүгү
	Аспекти
	Репродуктивдүү
	Продуктивдүү
	Креативдүү

	Көйгөйдү аныктоо


	- көрсөтүлгөн параметрлерге ылайык сунуш кылынган кырдаалды талдайт;

- маалыматтагы же кырдаалдагы карама-каршылыктарды табат (белгилейт);

- чыныгы жана керектүү кырдаалдарды жалпылап сүрөттөп, алардын кандайча айырмалангандыгын көрсөтөт 
	- каалаган кырдаалды негиздейт, реалдуу кырдаалды талдайт жана керектүү жана реалдуу кырдаалдын карама-каршылыгын аныктайт;

- көйгөйдүн келип чыгуу себептеринин айрымдарын көрсөтөт;

- берилген логикалык схемалардын негизинде реалдуу жана керектүү кырдаалдарды талдайт 
	- кырдаалды өз алдынча жүргүзгөн анализдин негизинде көйгөйдү аныктайт жана түзөт;

- көйгөйдү талдайт (анын болушунун себептерин жана мүмкүн болуучу кесепеттерин көрсөтөт);

- көйгөйдүн мүмкүн болгон чечимдерин иштеп чыгат жана негиздейт 

	Максат коюу жана пландаштыруу 


	- берилген максатка байланыштуу тапшырманы коет;

- көйгөйдү чечүү үчүн сунушталган иш-аракеттердин ичинен түрлөрүн тандайт;

- көйгөйдү чечүү үчүн кадамдардын ырааттуулугун түзөт 
	- берилген көйгөйгө адекваттуу максатты коет;

- максаттарга шайкеш келген милдеттерди коет;

- аны баалоо үчүн көрсөтүлгөн критерийлердин негизинде өз ишинин продуктусун (мүнөздөмөлөрүн сүрөттөө менен) өз алдынча пландаштырат   
	- көйгөйдү чечүүнүн альтернативдүү жолдорун талдоонун негизинде максат коет;

- максатка жетүүдө пайда болушу мүмкүн болгон тобокелдиктерди жана тоскоолдуктарды көрсөтүп, максатка жетүү мүмкүнчүлүгүн негиздейт 

	Алгоритмди тандоо
	жазуу жүзүндө жана оозеки көрсөтмөлөргө ылайык иш-аракеттердин ырааттуулугун туура чагылдырат 
	мурда белгилүү болгондордун ичинен көйгөйдү чечүү ыкмасын тандайт же белгилүү бир маселени чечүү үчүн белгилүү алгоритмдин бөлүгүн тандайт жана иш-аракеттин планын түзөт 
	болгон алгоритмдердин айкалышына негизделген кадамдардын жаңы ырааттуулугун пландаштырат 

	Ресурстарды пландаштыруу жана уюштуруу (ички жана тышкы)
	· белгилүү иш-аракетти жүргүзүү үчүн керектүү ресурстарды атайт 
	- тапшырманы чечүү үчүн зарыл болгон ички жана тышкы ресурстарды пландаштырат (убакыт, маалымат, материал ж.б.) 
	- ар кандай ресурстарды талдайт жана көйгөйдү чечүү үчүн белгилүү бир ресурстарды пайдалануунун натыйжалуулугун негиздейт 

	Ишмердиктин жана продуктунун натыйжаларын баалоо 


	- сырттан коюлган алгоритм боюнча ишмердүүлүгүн көзөмөлдөйт;

- өз ишинин продуктусун берилген критерийлерге ылайык жол менен баалайт;

- үлгүнүн мүнөздөмөсү менен алынган продуктту салыштырып, алардын шайкештик деңгээли жөнүндө корутунду чыгарат 
	- өз ишинин  планына ылайык келүүсүнө өз алдынча көз салат;

- иш-аракетинин натыйжасына максатына ылайык өз алдынча аныкталган критерийлер боюнча баа берет 
	 - максатка жетүү көрсөткүчтөрүн аныктайт жана негиздейт;

- учурдагы көзөмөлдөөнүн натыйжалары боюнча өзүнүн иш-аракетине өзгөртүүлөрдү негиздүү сунуш кылат (четке кагат)

	Рефлексия (өзүн-өзү баалоо)


	өз ишинин күчтүү жана алсыз жактарын көрсөтөт;

- өз иш-аракеттеринин мотивдерин көрсөтөт  
	- иш-аракеттердеги ийгиликтердин жана кемчиликтердин себептерин көрсөтөт;

- көйгөйдү чечүүдө кездешкен кыйынчылыктарды атап, келечектеги иш-аракеттерде аларды жеңүү / болтурбоо жолдорун сунуш кылат;

- чечим кабыл алууда өзүнүн мотивдерин жана тышкы абалын талдайт  
	- башка милдеттерди чечүүдө алган билимдерин, көндүмдөрүн, тажрыйбасын ж.б. мүмкүнчүлүгүн  колдонот


Кыргыз Республикасынын Билим берүү жана илим министри _________Б.Д. Купешев “____”________2021-ж 

Укуктук камсыздоо бөлүмүнүн жетекчисинин м.а.             __________Жаныбек у. Малик “____”______2021-ж.

